
[bookmark: _GoBack]Ա Մ Փ Ո Փ Ա Թ Ե Ր Թ
««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» Հայաստանի 
Հանրապետության կառավարության որոշման նախագծի
	ՀՀ ֆինանսների նախարարություն
	20.02.2024թ.

	
	№ 01/34-1/3536-2024

	Հայտնում ենք, որ որ գործարքի մասով բացահայտված չէ լրացուցիչ եկամուտների ձևավորման աղբյուրի ֆինանսական միջոցների գոյացման հիմքերը՝ մասնավորապես անհրաժեշտ է հստակեցնել բյուջետային ծագում ունենալու հանգամանքը, ինչը կարող է էականորեն ազդել գործարքի իրականացման բնույթի վրա:
Հաշվի առնելով վերոգրյալը, հայտնում ենք, որ Նախագծի վերաբերյալ դիրքորոշում հնարավոր է հայտնել վերը նշված տեղեկատվության առկայության դեպքում:
	Չի ընդունվել՝ 
քանի որ, ՀՀ կառավարության 2000թ. հոկտեմբերի 23-ի № 677-ԿԳ որոշմով կանոնակարգված է ՀՀ պաշտպանության նախարարության արտաբյուջետային միջոցների ֆոնդը, որը բյուջետային ծագում չունի:    
Հայտնում ենք նաև, որ Նախագծի հիմք է հանդիսացել (նախադեպ է դիտարկվել) ՀՀ կառավարության 2023թ. հունիսի 29-ի № 1078-Ն որոշումը:

	   Միաժամանակ, խմբագրական առումով առաջարկում ենք.
1. Նախագծի N 3 և N 7 հավելվածներում «Միջոցառման նկարագրությունը» դաշտում «2023թ.» տարեթիվը փոխարինել «2024թ.» տարեթվով,
2. Նախագծի N 6 հավելվածում «Այլ եկամուտներ» տողի 6.7 համարակալումը փոխարինել 6.8-ով:
	Ընդունվել է: 


	ՀՀ վարչապետի աշխատակազմի 
իրավաբանական վարչություն
	06.03.2024թ.

	
	№ 02/16.5/8524-2024

	Ներկայացված որոշման նախագծի 2-րդ կետի 2-րդ ենթակետով նախատեսվում է «Երկրապահ կամավորականների միություն» հասարակական կազմակերպությանը դրամաշնորհի տրամադրումն իրականացնել (…)` չկիրառելով ՀՀ կառավարության 2003 թվականի դեկտմբերի 24-ի N 1937-Նորոշմամբ հաստատված կարգի պայմանները: Այս առումով հարկ է նկատի ունենալ, որ նախագծով նախատեսվում է այլ նորմատիվ իրավական ակտով սահմանված պահանջները չկիրառելու կարգավորումներ, որոնց լիազորությունը նախաբանում նշված «ՀՀ 2024 թվականի պետական բյուջեի մասին» ՀՀ օրենքի 7-րդ հոդվածի 18-րդ և 9-րդ հոդվածի 6-րդ մասերով ՀՀ կառավարությանը վերապահված չէ: Միևնույն ժամանակ առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավականակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմ չկիրառելու հետ կապված կարգավորում:
	Մասամբ է ընդունվել ՝ 
քանի որ, Նախագծի հիմք է հանդիսացել (նախադեպ է դիտարկվել) ՀՀ կառավարու-թյան 09.06.2022թ. № 863-Ն և
29.06.2023թ. № 1078-Ն որոշումները:



